
Аңлатма язуы
   Тел,сөйләм һәм уйлаган фикереңне дөрес яза белү- безнең байлыгыбыз, милли культураның бер өлеше.  Рухи үсешкә аеруча нык игътибар бирелгән җәмгыятьтә бу бигрәк тә зур әһәмияткә ия.  Укучыларның язма һәм телдән сөйләмен үстерү, аларда телгә карата дөрес мөнәсәбәт формалаштыру, морфология һәм  җөмлә кисәкләрен тирәнтен өйрәнү- иң төп мәсьәләләрнең берсе.
     Әлеге “Кызыклы грамматика” электив курс программасы шушыларны истә тотып төзелде.
     Татар теле буенча оештырылган электив курслар– бөтен укыту-тәрбия процессының аерылгысыз өлеше. Мондый эшчәнлек  укучыларга  сөйләм культурасын, иҗади мөмкинлекләрен үстерергә, татар теле предметына кызыксыну уятырга ярдәм итә.

   Эш түбәндәге тәртиптә бара: морфология , синтаксис һәм сөйләм культурасы укучыларда ана телен камил белү теләге уянырлак итеп алып барылырга тиеш. Моның өчен тел курсының һәр бүлеген өйрәнгәндә татар телен өйрәнүнең практик әһәмиятен ассызыкларга, укучыларга туган телнең байлыгын, матурлыгын, сүзләрнең төрле яңгырашын, бер үк сүзнең яңа бизәк алганын күрсәтергә кирәк.

    Сүз   сәнгате - халык байлыгы, ул аның тормышы, кызыксынулары, теләкләренә бәйле.   Безнең илдә һәр милләт кешесе үз телендә белем алырга, җәмәгать оешмаларында сөйләшүләр алып барырга һәм җыелышларда үз телендә чыгыш ясарга хокуклы. Тел – милләт байлыгы. Тел булмаса, милләт тә юк 17 сәгатькә исәпләнгән бу курс 11 нче сыйныф укучылары өчен тәкъдим ителә.Бу курс укучыларның сәләтләрен ачуга юнәлеш бирә, бердәм республика имтиханнарына әзерләүдә ярдәм итәчәк , дип уйлым.. 

Түгәрәкнең  максаты  һәм  бурычлары:

  -  укучыларның телдән һәм язма бәйләнешле сөйләмен үстерү;  

  -  сөйләгән чакта җаваплылык хисе тоярга, авазларны аңлаешлы итеп әйтергә өйрәтү; 
  - ирекле рәвештә фикерне җиткерә белү;
  -  балаларның “Кызыклы грамматика” буенча алган  белемнәрен тагын да тирәнәйтү;
  - укучыларда эзләнүчәнлек, иҗадилык, активлык формалаштыру;
  -  телебезнең матурлыгын күреп, яратырга өйрәтү.
  - балаларны дәүләт имтиханнары һәм олимпиадаларына эзерләү.

  - фәнни педагогик хезмәтләрне өйрәнү;
Курсның  юнәлеше:
· Балаларның эстетик зәвыгын, иҗади фантазияләрен үстерү.

· Балаларны традицияләребезгә нигезләнгән үзара аралашу культурасына өйрәтү.

· Балаларның милли телен баету.

· Сәләтле балаларны ачыклау.

Көтелгән нәтиҗәләр һәм аларны тикшерү төрләре
-дәрестә кулланылган сүзләрнең грамматик формаларын телдән һәм язма сөйләмдә дөрес кулланырга күнектерү;

-укучыларның үз фикерләрен иркен, эзлекле һәм дәрес итеп әйтә белүләренә ирешү ;

     - укучыларда  мөстәкыйльлек , җаваплылык тәрбияләү;

    - татар теле аша татар халкының  яшәеше , мәдәнияте , сәнгате, гореф-гадәтләре турында мәгълүматен тирәнәйтү.
Тематик план
	№ п/п
	Тематик бүленеш
	Сәг.саны
	Эш төрләре

	1
	Кереш сүз.   Тел-милләтнең иң кыйммәтле тарихи ядкәре. Сөйләм этикеты.   
	1 сәг.
	Лекция. Тикшеренү эше (укучылар һәм укытучылар сөйләменә күзәтү ясау  

	2
	 Морфология.( Исем, сан сүз төркеме 
	1 сәг.
	 Эшлекле уен ( группаларда эш)

	3
	Сыйфат һәм аның төркемчәләре. Исемләшкән сыйфатлар.      
	1 сәг.
	Фикер алышу. Практик эш. Тест  чишү.Бәйләнешле сөйләм үстерү. Лекция.  

	4
	Рәвеш һәм алмашлыклар   
	1 сәг.
	Төркемнәрдә эшләү 

	5
	   Фигыль һәм аның төркемчәләре.
	1 сәг.
	Фикер алышу. Практик эш.Тест  чишү.Бәйләнешле сөйләм үстерү.

	6
	Программалар һәм дәреслекләр төзегән  тел галимнәре белән танышу. Семинар дәрес.
	1 сәг.
	Укучылар чыгышы.

Группаларда эшләү.

Практик эш. Үзбәя

	7
	 Синтаксис.Җөмлә кисәкләре. Бер составлы ким җөмләләр. Тиңдәш кисәкләр.
	1 сәг.
	Әңгәмә.Төркемнәрдә эшләү.Схема төзү.Бәйләнешле сөйләм үстерү.Миниатюр сочинение. 

	8
	 Кушма җөмлә төрләре.Иярченле кушма җөмлә төрләре.
	2 сәг.
	Таблица.Карточкалар белән эшләү.Төркемнәрдә эшләү. График диктант.  

	9
	Катнаш кушма җөмлә . 
	2 сәг.
	 Синтаксик анализ. Төркемнәрдә эш.Тест чишү. 

	10
	Язма сөйләм культурасы.Сочинение төрләре, аны язуга таләпләр.  .
	2 сәг
	Лекция. Материаллар белән эшләргә өйрәтү, цитаталарны дөрес куллану.    

	11
	  Кулланылыш сферасы һәм килеп чыгышы ягыннан хәзерге татар әдәби теленең сүзлек составы

 
	1 сәг.
	Сүзлекләр белән эшләү. Тикшеренү эше.(сөйләмгә күзәтү ясау).

	12
	Изложение. Язманы камилләштерү 


	1 сәг.
	 Бер-берсенең эшләрен тикшереп карау.Төркемнәрдә эш.  

	13
	Телне рәсми куллану.Эш кәгазьләре.
 
	1 сәг.


	Хат, гариза, беркетмә , ышаныч кәгазьләре язу.

	14
	Йомгаклау. Зачет дәрес.
	1 сәг.
	Сорау –җавап.Белемнәрне барлау. Курсның әһәмиятен ачыклау.


Темаларның эчтәлеге

1. Кереш сүз. Тел-милләтнең иң кыйммәтле тарихи ядкәре. Сөйләм этикеты Телне тарихи ядкяр буларак өйрәнмичә торып , халыкның чын, дөрес тарихын, бигрәк тә аның борынгы чорын нигезле итеп белеп булмый. Ә тарихын белмәгән милләт үзен саклау, яшәтү, үстерү юлларын билгели алмый.  Сәнгать, әдәбият телдән башка үсә алмый, чөнки тел – аралашу чарасы, көрәш коралы.Сөйләм  – эшлекле аралашу әдәбенең бер өлеше.
 2. Морфология.( Исем, сан сүз төркеме)  Морфология- тел белеменең сүз төркемнәрен өйрәнә торган бүлеге. Морфологиядә сүзләр мәгънәләре һәм грамматик билгеләре ягыннан өйрәнелә.Мөстәкыйль сүз төркемнәренең тулы мәгънәле лексик берәмлекләр икәнен укучыларның хәтерләрендә яңарту.
3. Сыйфат һәм аның төркемчәләре. Исемләшкән сыйфатлар. Сыйфатның  исемне ачыклап килүе.  Күп вакыт укучылар арасында сыйфатларны , мәсәлән:  төсне ачыклаучы сыйфатларны сөйләмдә дөрес кулланмау очраклары бар. Шуларны бетерү максатыннан сыйфатларны һәм исемләшкән сыйфатларны аера белү һәм сөйләмебездә дөрес куллану өстендә эшләү. Рус теле белән чагыштырганда сыйфатларның төрләнмәве турында искәртеп үтү.         .
 4. Рәвеш һәм алмашлыклар.  Рәвеш һәм алмашлыклар турында төшенчә. Аларның ясалышы, төркемчәләре турында мәгълүмат бирү .Рәвеш һәм алмашлыкларның сөйләмдәге һәм язудагы әһәмияте турында сөйләү. Һәр авазның ничек ясалышын, ничек барлыкка килүен белү .   
5. Фигыль һәм аның төркемчәләре . Без сөйләмебезне фигыльләрдән башка күз алдына да китерә алмыйбыз. Ләкин рус мәктәпләрендә укучы татар балалары бу мөстәкыйль сүз төркемен бутый. Рус телендә җөмләне ничек уйлаган булса, шулай тәрҗемә итә.Бу хаталарны бетерү максатыннан, төрле темага хикәя төзү, рус теле белән уртак һәм аермалы булган очракларына тукталырга кирәк. Ләкин бу күнекмәләрне балалар өйдә дә дәвам итә алырлык эшләр тәгъдим итү.

6. Программалар һәм дәреслекләр төзегән  тел галимнәре белән танышу. Семинар дәрес.Татар халкының илгә, дөньяга танылган шәхесләре аз  түгел. Мондый шәхесләр арасында сәнгать осталары да, галимнәр дә, спортчылар да, уйлап табучылар да бар. Алар —үзләренең фидакарь хезмәтләре, тырышлыклары белән татар халкын халыкара мәйданда танытучылар.
   Әгәр без бүген татар әдәби теле матур яңгырашлы, төзек, төгәл, аралашу өчен уңайлы, эзлекле системага салынган дибез икән, бу — татар тел белеме өлкәсендә эшләгән берничә буын галимнең уртак хезмәт нәтиҗәсе. Димәк, тел галимнәре халыкны саклап калу, аның рухи үсешен тотрыклы итү өчен тырыша. Шуңа күрә без телебезнең электән килгән байлыкларын, бүгенге үсеш чыганакларын барлап, фәнни яктан камилләштереп халыкка яңадан кайтарып бирүче тел галимнәребез турында белергә тиешбез.
Тел галимнәренең күбесе — үз вакытында мәктәптә балалар укыткан, соңрак, фәнни эш белән шөгыльләнә башлагач, укучылар өчен дәреслекләр, укы​тучылар өчен фәнни-методик кулланмалар төзегән кешеләр.  
7. Синтаксис. Җөмлә кисәкләре. Тиңдәш кисәкләр Бер составлы ким җөмләләр.  Сөйләмнән җөмлә кисәкләрен табу. Ия  белән хәбәрнең  төп билгеләре, аларның җөмләдәге роле. Иярчен кисәкләрнең аерымлануы. Тиңдәш кисәкләрнең сөйләмдәге роле. Сөйләмдә бер составлы ким җөмләләрне урынлы куллана белү. 
8. Кушма җөмлә төрләре(4 сәгать). Кушма җөмлә төрләре. Тезмә, иярченле, катнаш кушма җөмләләрнең тезелеше һәм функциональ кулланыш үзенчәлекләре. Кушма җөмләләрдәге синонимлык. Җөмлә кисәкләренең һәм иярчен җөмләләрнең бер-берсенә якынлыгын билгеләү. Кушма җөмләләрне схемаларда күрсәтү күнекмәләрен ныгыту.
9. Язма сөйләм культурасы (3 сәгать). Язма сөйләм культурасы. Сөйләмгә куелган төп таләпләр. Язма эшләрнең төрләре. Сочинение язуга таләпләр. Сочинение төрләре. Со​чинениеләрдәге стиль хаталарын искәртү. Синтаксик күренешләрне текст эчендә таный һәм аларга аңлатма бирү, төрле калыптагы гади җөмләләр төзү;
текстны өлешенчә синтаксик яктан һәм тулы күләмдә грамма​тик яктан тикшерү,

сөйләмә һәм язма формаларда сочинениеләрне, сөйләмнең төрле төрләренә туры китереп, төрле жанрда язу.  
10. Кулланылыш сферасы һәм килеп чыгышы ягыннан хәзерге татар әдәби теленең сүзлек составы . Сүзлек һәм белешмәләрдән дөрес файдалану. Сүзлек​ләрнең төрләре. Алар белән эшләү күнекмәсе булдыру. Сүзлекләр тари​хы. Бу өлкәдә эшләүче галимнәр.
11. Телне рәсми куллану.Эш кәгазьләре(2 сәгать). Телне рәсми куллану. Эш кәгазьләре. Аннотация, бәяләмә язуга таләпләр. Төрле характердагы ышанычнамә, килешү текстларының структурасы белән таныштыру.Характеристика һәм автобиография язарга өйрәтү.

   Кушымта № 1

   Тема:Исемләшкән сыйфат турында гомуми төшенчә бирү.
Максат: 1)Укучыларның сыйфат турында алган  белемнәрен тикшерү; исемләшкән сыйфат турында гомуми мәгълүмат бирү;
2) Укучыларның  теманы үзләштерүенә ирешү; сүзлек составын  баету;
3) Укучыларда Ф.Яруллин   иҗаты аша кешелеклек сыйфатлары , аралашу зәвыгы тәрбияләү;
Җиһазлау: индивидуаль-дифференциал ь биремнәр ,тестлар , компьютер, плакат, мәкальләр язылган плакат,дәреслек,электрон ярдәмлек, перфокарталар,Ф.Яуллинның портреты.
Әдәбият исемлеге:
1 .Тумашева Д.Г."Хәзерге татар әдәби теле"/Д.Г.Тумашева.-Казан: Казан дәүләт университеты, 1978-2008.
2.Ф.Яруллин әсәрләреннән өзекләр.
Укыту принциплары:
1.Дидактик принциплар:
а) фәннилек;
б) системалылык, эзлеклелек;
в) дәвамчылык;
г) теорияне гамәл белән бәйләү;
д)укучыларга дифференциаль якын килү;
 е) күрсәтмәлелек;
Укыту ысуллары:

1 .Репродуктив ысул:
а) күрсәтмәле аңлату;
б) хәбәр итү төсендә аңлату;
в) тест өстендә эшләү;
Иҗади характердагы ысуллар:
а )проблемалы укыту;
б )өллешчә эзләнү;
Укыту методлары: проблемалы бәян итү.
Укыту алымнары :аңлату, иҗади эшләү ,дәреслек белән эшләү,сүзлек
диктанты,сүзлек өстендә эшләү,тестлар белән эшләү,индивидуаль биремнәр.
Предметара бәйләнеш: әдәбият
Яңа пед.технология :компьютер  ,тестлар,электрон ярдәмлек.
Дәреснең төре: яңа материалны аңлату.

                             ДӘРЕС ПЛАНЫ. 
I .Башлам (оештыру).
А) исәнләшү.
Б) дәрескә әзерлекләрен тикшерү.
В)укучыларны барлау.
II.Актуальләштерү.
1)укучыларда уңай психологик  халәт тудыру.Тема,максат һәм дәреснең эчтәлеге белән таныштыру.
2)күренекле тел галимәсе Ф.Сафиуллинаның тел турында әйткән сүзләре белән таныштыру.
2) тест эшләү  (перфокарталарны җыеп  алу.)

3)өй эшләрен тикшерү .

4)сүзлек диктанты. 

5)проблемалы ситуация тудыру .Җөмләләр төзү.
III
Яңа белем һәм күнекмәләрне формалаштыру
1) а)тактага плакат элү , мәкальләргә игътибарны юнәлтү
б)Нинди сүз төркемнәренә каравын әйттерү.
в)Исемләшкән сыйфатларда да исемгә хас категорияләр булуны күзәтү.
г)Җөмлә кисәкләре ягыннан нинди роль башкаруларын ачыклау.
д)Кагыйдәне балалардан  әйттерү.
IV
Белем һәм күнекмәләрне ныгыту.
а)Кагыйдә уку.
б)Күнегүләр эшләү.
в)Ф.Яруллин   турында әңгәмә.
г)Электрон ярдәмлек белән тест эшләү. 

VI Нәтиҗә. 
VII. Йомгаклау
А)Куелган максатларга ирешү-ирешмәүне билгеләү. Б)Укучыларның белемнәрен бәяләү.

 V. Өй эше бирү.(3 вариантта язылган карточкалар тарату)
2

Дәрес  барышы.

 I Оештыру.
Укытучы:-Исәнмесез,укучылар!Кәефләрегез ничек?
Укучылар:-Исәнмесез!
Укытучы:-Татар теле дәресен башлыйбыз.Безнең бүгенге дәресебезнең  максаты , алдагы дәресләрдә сыйфат турында алган  белемнәребезне тагын да тирәнәйтү һәм ныгыту, шуларга таянып  яңа материалны үзләштерү, Ф.Яруллин әсәрләреннән алынган  өзекләр һәм халык аваз иҗатының бер төренә кергән мәкальләр  белән танышу,сыйфатларны сөйләмебездә дөрес куллану.Күренекле тел галимәсе Ф.Сафиуллина үзенең бер хезмәтендә болай дип язган:
“Тел дигән дәрья бар,төбендә энҗе —мәрҗән бар,
Белгәннәр чумып алыр, белмәгәннәр коры калыр”. Ә мин сезне белем дәрьясына чумарга чакырам.Безнең белемнәре​без нинди икән?Бүген дәрестә күрербез. 

П.Актуальлэштерү
А ) Берничә   баладан өй эшләрен сорау , берничәсен компьютер янына утыртып тестлар эшләү.Тестлар ике вариантта.
ТЕСТ
1 НЧЕ ВАРИАНТ .                                                           СЫЙФАТ.
1.Сыйфат нинди сорауларга җавап була?
а)
Ничә? ничәнче? ничәләп?
б)
Кем? нәрсә? ни?
в)
Нишли? нишләгән? нишләячәк?
г)
Нинди? Кайсы? кайдагы?
2.Сыйфат ачыклап килгән сүз ничек атала?
а)
Сыйфатланмыш.
б)
Аерылмыш.
в)
Саналмыш.
г)
Аныкланмыш.
3. Артыклык дәрәҗәсен формалаштыручы нинди кисәкчәләр сызыкча аша языла?
а)
Сыйфатның беренче иҗеге белән бернинди уртаклыгы   булмаган.
б)
Сыйфатның беренче иҗеге белән уртаклыгы булган.
в)
Чалт, чатнама, тома, шыр, иң.
г)
Ямь, кып, ап, шыр, тома.
4. Сыйфат нинди сүз төркеменә керә? .
 а) мөстәкыйль сүз төркеменә

 б) модаль сүз төркеменә
в)
бәйләгеч сүз төркеменә
г)аваз ияртемнәре.
5. Сыйфатларның дәрәҗәсен билгеләргә.
Ак кар,-караңгы төн, таза егет, тәүге мәхәббәт, матур кыз:
а) гади дәрәҗәдә;


б) чагыштыру дәрәҗәсендә
в) артыклык дәрәҗәсендә;


г) кимлек дәрәҗәсендә
6. Сыйфатлар нинди җөмлә кисәге булып килгән?
Зур йорт, түгәрәк өстәл, уйчан бала, кызыл алма.
а) тәмамлык      

б) аергыч

 в)хәл


г) хәбәр
Тест   сораулары.
2 НЧЕ ВАРИАНТ
СЫЙФАТ.
1
Нинди сүзләр сыйфат була?
А).Предметның билгесен белдергән, 

б).Предметның исемен белдергән. 

В).Предметның санын белдергән

2
Татар телендә сыйфатның ничә дәрәҗәсе бар?
А)6 дәрәҗәсе.
Б) 4 дәрәҗәсе. 

В)2 дәрәҗәсе.

3
Алар нинди кушымчалар белән ясала?
А).-ның,-нең,-тан,-тән,-га,-гә,-лар,-ләр.
Б).-ып,-еп,-тай,-тәй,-лык,-лек,-ганчы,-гәнче.
В).-рак,-рәк,-кылт,-келт,-сыл,-сел,-кылтым,-келтем.

4.
Сыйфат ачыклап килгән сүз ничек атала?
А)Саналмыш.
Б)Сыйфатланмыш. 
В)Аерылмыш.

5.
Сыйфатларны табыгыз.
А) Бала, китап.
Б) Ап-ак, йомшак. В)Укый, күрә.

6.
Ясалышы ягыннан нинди сыйфатлар бирелгән?
Җилбәзәк, җилкуар.
А) Тезмә сыйфатлар.

 Б) Ясалма сыйфатлар.

 В) Саф кушма сыйфатлар

Б) 1 төркемгә Ф.Яруллинның "Урман әкияте","Кояштагы тап" әкиятләренә рәсем ясарга , сыйфатларны кулланып җөмләләр төзергә.

2төркемгә 114 нче күнегү .Күп нокталар урынына сыйфатларны куеп язарга
В)Тестларның җавапларын тикшерү.Перфокарталар белән укытучы үзе тиз генә тикшерә.(без белән кадап) 

Г) Дәфтәрләрдә орфографик зирәклекне үстерү күнекмәләре.
Шәфкатьле,игелекле, кешелекле, талантлы, батыр, нык ихтыярлы, гади,
сабыр,түзем,сәләтле,олы йөрәкле,мактаулы,ихтирамга лаеклы.
Д) Плакаттагы сүзләргә карап эшләрне тикшерү.(Дәфтәрләрне алыштырып, бер-берсенең эшен плакатка карап тикшерәләр.)
е) Сүзлек өстендә эш башкару.
Шәфкатьле-милосердный , доброжелательный.
Сәләтле-способный.
Гади-простой , обычный.
Кешелекле - гуманный, человечный,добрый.
Ихтирамлы -уважаемый.
Ихтыярлы - волевой, вольный
Е) Укытучы:Бу сүзләр белән 1-2 җөмлә төзеп әйтегез әле.
Укучы:Бер-беребезгә карата шәфкатьле булыйк.Сабыр төбе сары алтын. Бу бала игелекле эшләр генә башкара.һ.б.
Укытучы:Әйе, дөрес укучылар. Ә хәзер тактадагы мәкальләргә игътибар итегез!
Ш.Яңа белем һәм күнекмәләр формалаштыру.
а)тактага мәкальләр язылган плакат элү.
Батыр ут булыр, куркак юк булыр.
Батыр ярасыз булмас.
Батыр үзе үлсә дә, исеме үлмәс.
Көчледән тау курыккан.
Укытучы :Укыгыз һәм кем? нәрсә? сорауларына җавап бирүче сүзләрне табыгыз.
Укучы:Батыр,ут,куркак ,ярасыз,исеме,көчледән ,тау.(тактага яздыру)
Укытучы:Игътибар белән карагыз әле, шушы сүзләр арасында тагын башка сорау   куеп була торган сүзләр бармы?Ягъни бу сүзләргә тагын нин-ди сорау куеп  була.?Сез аны кайсы сүз төркеменә кертер идегез?
Укучы:Бар , батыр,яраеыз,көчле,куркак (сыйфат сүз төркеменә)
Укытучы:Бу сыйфатлар кемгә карый?
Укучы:Кешегә
Укытучы:Димәк, бу җөмләдә нинди сүз төшеп калган?
Укучы:-Кеше дигән сүз.
Укытучы:Кеше сүзе кайсы сүз төркеменә керә?
Укучы:Исем.
Укытучы:Сыйфат исемне ачыклап килсә ничек дип атала әле?
Укучы:-Сыйфатланмыш дип атала.
Укытучы:Бу мәкальдә димәк нәрсә төшеп калган?
-Сыйфатланмыш
Укытучы:Хәзер кагыйдәнең беренче өлешен чыгарып карыйк .
Мәкальләргә игътибарны юнәлтү.Сыйфатланмышларны таптыру.
Мәсәлән:Көчледән тау курыккан. 

Укытучы:Бу мәкальдә көчледән сүзе нинди килештә?
Укучы:-Чыгыш килешендә.
Укытучы:Шушылардан чыгып нинди нәтиҗә ясар идек?
-Димәк ,сыйфат сыйфатланмыштан башка килгәндә ул исемләшә,
ягъни исемгә хас булган категорияне алды :исем кебек үк килеш , тартым һәм санда килә.
Укытучы:Ә хәзер кагыйдәнең икенче өлешен чыгарып карыйк.
Батыр ут булыр, куркак юк булыр
Көчледән тау курыккан.
-Җөмлә кисәкләре ягыннан тикшерик.Сыйфат җөмләдә күбрәк нинди җөмлә  кисәге була?
Укучы:Аергыч
Укытучы:Ә безнең мәкальләрдә нинди функция башкара?
Укучы:Ия һәм тәмамлык булды.
Укытучы:Димәк, исемләшкән сыйфатларга нәрсә хас икән?Кагыйдәне кайсыгыз  әйтеп карый?
Укучы:-Исемләшкән сыйфат җөмләнең барлык кисәге дә була ала.
IV Белем һәм күнекмәләрне ныгыту.
А) Дәреслектән кагыйдәне уку.
Б) Укучыларның дәфтәрләрен ачтырып число язу, сыйныф эше , тема : сыйфатларның исемләшүе.
В) 117 нче күнегү дип язып кую һәм күнегүнең 2,7 нче җөмләләрен эшли башларга кушу.Шул вакыт бу җөмләләр язылган плакат эленә.
Бирем: Җөмләләрне күчереп язарга.Исемләшкән сыйфатларны табарга.
Ясалышы буенча нинди төркемгә кергән сыйфатлар исемләшкән?
Укучы:Көчле,җитезләр,кыюлар,көчлеләр.
Г)Сүз ясалышы ягыннан тикшерү
Көч+ле,җитез+ләр ,кыю+лар,көч+ле+ләр.
Д)Бу шигырь юлларының авторы кем? Кем әйтә ?
-Ф.Яруллин
Укытучы:Сез аның турында нәрсәләр беләсез?
-Балалар ,Фәнис Яруллин турында белгән кадәрлесен сөйлиләр.
Аның язмышы Николай Островский язмышына охшаш , гаять зур ихтыяр көченә ия, күп санлы әсәрләр авторы. Ул турниктан егылып, инвалид калуына ка​рамастан, яшәргә көч табып, хатыны Нурсөя ярдәмендә әле һаман да иҗат итә, туган халкын сөендерә. Фәнис Яруллин «Җилкәннәр җилдә сынала» әсәрендә болай дип яза: «Язмыш синең тез астыңа китереп сукса — егылмас өчен, яка​сына ябыш. Утларга салса — аннан да көчлерәк ян, шул вакытта аның кызуын сизмәссең. Суларга ташласа, күбек булып өскә күтәрелмә — асыл таш булып төп​кә бат, ялтыравыңны күреп чумып алырлар. Җиргә күмсә — орлык шикелле ти​шелеп чык.»
Укытучы:Әйе, балалар ул сынмады, сыгылмады.Димәк, Ф.Яруллинны нинди шагыйрь дип әйтеп була?
Укучы:Батыр,кыю,мактауга лаеклы,талантлы,нык ихтыярлы.

 Укытучы:  Сез аның хәлендә калсагыз ( билгеле инде алла язмасын) нишләр идегез?
Балаларның фикере тыңлана.
Е)Компьютер янына утыртып материалны ничек үзләштергәннәрен тикшерү. (Электрон ярдәмлек куллану)
V.Өй эшләрен аңлату.Төрле типтагы карточкалар таратыла.Үзегез эшли алам дип санаган өлешен башкарасыз.
1 )"Батыр егет-ил күрке " темасына сыйфатларны кулланып кечкенә  күләмле сочинение язарга.
2)
120 нче күнегүне күчереп язарга.Исемләшкән сыйфатларның санын, киле​шен билгеләргә. Нинди дәрәҗәдәге сыйфатлар исемләшкән?
4) 120 нче күнегүне күчереп язарга .Исемләшкән сыйфатларның астына   сызарга.
V1.Йомгаклау.
Укытучы:

-Димәк, без бүген дәрестә нәрсәләр өйрәндек? 

-Сыйфатларның исемләшүен.
Укытучы:

-Исемләшкән сыйфатлар нинди җөмлә кисәкләре булып килә? 

-Исемгә хас барлык категорияләрне ала.
 VII.Нәтиҗә ясау.
1 .Куелган максатларга ирешү-ирешмәүне билгеләү.

2. Укытучы:Ә хәзер дәресебезне йомгаклап нинди нәтиҗәгә килә алабыз.    Сыйфатларның исемләшүен исемнең сыйфатка күчүе белән бутамаска. 
3. Укучыларның белемен бәяләү
